
REPUBLIKA MAKEDONIJA

SOVET NA JAVNITE OBVINITELI NA REPUBLIKA MAKEDONIJA



 br. 02-187/3
 Skopje,13.09.2018 godina

Zapisnik od четириесет и деветта sednica na Sovetot na Javnite obviniteli na Republika Makedonija odr`ana na 13.09.2018 godina. 
Prisutni:
г. Коле Штерјев Претседател на Советот

г.Арбер Исаку Заменик претседател

г.Петар Аневски член

г-ѓа Јасна Жежова член

г.Љубомир Јовески член

г.Меџит Јусуфи член

г.Ацо Колевски член

г-ѓа Деса Пауновска член

г-ѓа Фиданка Рајевска член

г.Ангеле Илиевски член

г.Ангел Солев член

Pretsedatelot na Sovetot na javnite obviniteli na Republika Makedonija, g-дин Коле Штерјев  konstatira[e deka na sednicata se prisutni мнозинството ~lenovi na Sovetot, so [to se ispolneti uslovite za odr`uvawe na четириесет и деветата  sednica na Sovetot.
Pretsedatelot na Sovetot go predlo`i sledeniot dneven red:

Dneven red

1. Усвојување на записникот  од  48 (четириесет и осма) седница на Советот.

2. Разгледување и усвојување на Планот на предвидени активности на Советот на јавните обвинители на Република Македонија и календар за резлизација на истите за периодот септември-декември 2018 година. 
3. Разгледување на актуелната кадрова политика во Јавните обвинителства во Република Македонија, од аспект на непополнетоста со јавни обвинители, и предлози и сугестии за надминување на состојбата.

4. Статусот на Советот на јавните обвинители на Република Македонија во престојните реформи во правосудството, мислења на Советот.

5. Начин на постапување на Советот ја јавните обвинители на Република Македонија по преставки поднесени од јавни обвинители против јавни обвинители со завземање на став за постапување по преставки поднесени од основни јавни обвинители против јавни обвинители од повисоките обвинителства.

6. Разно
            Претседателот на Советот г-дин  Коле Штерјев  ја отвори  четириесет и деветата  седница и воедного предложи дневниот ред. Пред да биде усвоен предложениот дневен ред збор зема г-дин Меџит Јусуфи кој запраша, дали на оваа седница ќе се стигне сите точки  да бидат разгледани и воедно предложи за точката три од дневниот ред да се дискутира на наредната седница на Советот.

           Заменик претседателот г-дин Арбер Исаку исто така предложи точката четири од дневниот ред за која смета дека е доста битна, да биде симната за наредна седница на Советот

         Претседателот на Советот г-дин Коле Штерјев истакна дека по точката три од дневниот ред, а која се однесува на кадровската политика во Јавните обвинителства, сакал само информативно да ги запознае членовите на Советот.

         Г-дин Петар Аневски предложи да се оди точка по точка од дневниот ред, па до кај ќе се стигне.

         По предлогот на  членовите на Советот г-ѓа Деса Пауновска, г-дин Љубомир Јовески, г-дин Меџит Јусуфи и г-дин Арбер Исаку, дневниот ред беше изменет на начит што точката пет од дневниот ред се помести во точка три, точката три се помести во точка четири и точкат четири се помести како точка пет.   
          Вака предложениот дневен ред беше усвоен од страна на членовите на Советот. 
            Под точката еден од дневниот ред по предлог на г-ѓа Фиданка Рајевска, поради јазични, суштински и технички грешки беше одлучено записникот од 48 (четириесет и осмата) седница биде усвоен на наредната седница на Советот. Предлогот беше прифатен од страна на членовите на Советот.

            Под точката два од дневниот ред, Претседателот на Советот г-дин Коле Штерјев истакна дека  Планот на предвидени активности на Советот и календарот за реализација на истите за периодот септември-декември 2018 година е поделен на разгледување на членовите на Советот. Истакна дека не станува збор за финален План, и доколку некој од членовите има сугестии и некои новини може да  предложи и истиот биде дополнет, а потоа и усвоен од страна на Советот.

       Г-ѓа Јасна Жежова  истакна дека го прифаќа Планот и се сложува со истиот, но воедно предложи како дополнување да стои активност за подобрување со сојтојбата на некои јавни обвинителства кои не се доволно ажурни. Сооглед на тоа смета дека Советот на  јавните  обвинители треба да изврши посета на овие јавни обвинителства каде  заедно со координаторите од Советот и шефовите на јавните обвинителства би се разговарало за подобрување на состојбите и проблемите со кои се соочуваат во работењето.

      Г-ѓа Фиданка Рајевска се согласи со предлогот на г-ѓа Јасна Жежова и смета дека подобро е да се врши увид на лице место.

     Претседателот на Советот г-дин Коле Штерјев истакна дека сугестијата на г-ѓа Јасна Жежова е прифатлива и ја замоли истата да ја внесе во Планот. Воедно истакна дека е важно  истиот биде изготвен и усвоен пред предвидените средби со Министерката за правда и останатите предвидени средби од страна на Советот.
      Г-дин Ацо Колевски истакна дека пополнувањата на Основните јавни обвинителства со јавни обвинители, неможе да биде заобиколена Академијата за судии и јавни обвинители. Истакна дека има измена на Законот за АСЈО, па за таа цел смета дека треба да се контактира со Академијата и дека Советот би требало да ги следи измените на законот. Воедно истакна дека Академијата ќе има нов Управен одбор и ќе се бира нов директор.

     Претседателот на Советот г. Коле Штерјев се сложи со колегата Колевски да се почека на избор на нов Управен обдор и директор на АСЈО, па потоа да се види во кои насоки ќе оди Советот.

     Г-дин Арбер Исаку истакна дека Планот е добар, но запраша дали истиот може во целост да се реализира, бидејќи до крајот на годината остануваат уште неполни четири месеци.

        Г-ѓа Фиданка Рајевска смета дека Планот е сосема реален и дека истиот може да биде прифатен од страна на Советот.

      Г-дин Меџит Јусуфи смета дека нема време за губење и дека е во тек скриниг процесот кој ќе трае до месец Февруари 2019 година. Укажа на фактот дека до тогаш Советот ќе мора да ги изврши некои од своите обврски во смисла на пополнување на јавнообвинителски места поточно да се оди според планот на Оценската комисија, да се зголеми и бројот на стручни соработници, што воедно било и сигестија од страна на американската Амбасада.

       Јавниот обвинител на Р.Македонија г.Љубомир Јовески истакна дека заклучоците на АСЈО се малку чудни. Кажа дека состојбите во некои основни јавни обвинителства се сложени како во јавнообвинителскиот така и во стручниот кадар. Смета дека Јавното обвинителство на Р.Македонија проблемите со изборот на јавни обвинители неможе да ги реши проблемите без помош на извршната власт, како и податокот дека неможе да се избираат јавни обвинители освен по редовен пат, а тоа е преку АСЈО. Смета дека треба да се изнајде друг модул и рокот на обука да се скрати. Потенцира дека на јавното обвинителство му требаат јавни обвинители, воедно го постави прашањето за тоа истражните судии да конкурираат за јавни обвинители, но без измена на законот сето ова неможе да се спроведе. Негово мислење е дека еден јавен обвинител треба да има свој дактилограф и еден стручен соработник за да нормално функционира. Истакна дека тое е минимум стандарди кои треба да будат исполнети и смета дека од Министерството за финансии треба да се бараат средства.

      Г-дин Петар Аневски се повика на пасус од Планот на активностите на Советот во делот каде што се кажува за недостаток од јавни обвинители за бројка од 50-60. Истакна дека постојано се зборува за бројка од потреба од 60 јавни обвинители. Кажа дека многу јавни обвинители ќе заминат во пензија, а Основниот јавен обвинител на ОЈО Скопје, бара проширување на систематизацијата во ова Основно јавно обвиниотелство. Смета дека треба да се оди со точна бројка од 60 јавни обвинители.

      Претседателот на Советот г.Коле Штерјев истакна дека во Годишниот извештај на Советот стои дека има потреба од 47 јавни обвинителик, а Советот дека предвидува потреба од 50-60 јавни обвинители за пополнување на испразнетите места.

     Г. Ангел Солев ја подржа дискусијата на Јавниот обвинител на Р.Македонија г.Љубомир Јовески за пополнување на јавните обвинителства со стрични соработници и воедно истакна дека од страна на Советот треба да се посетат некои јавни обвинителства и да се видат условите во кои работат јавните обвинители. Смета дека со подобрување на условите за работа кај јавните обвинители ќе се зголеми и ефикасноста во работењето и воедно смета дека Министерството за правда и Министерството за финансии треба да бидат информирани во какви ислови функционираат и работат поедини Јавни обвинбителства во Р.Македонија. Истакна дека е битно да се изврши сондажа на терен.

     Јавниот обвинител на Р.Македонија истакна дека во десет јавни обвинителства во Р.Македонија просториите се реновираат, некаде има и нови објекти, ОЈО Куманово се проширува, само за ОЈО Гостивар се уште не е најдено соодветно решение.

    Г.Петар Аневски истакна дека му е драго што слуша од јавниот обвинител на Р.Македонија дека има подобрување во стандардите за работа по јавните обвинителства, истакнувајќи дека девет години се зборува на оваа тема, дека многу пати Советот укажувал за проблемите со кои се соочуваат јавните обвинители и дека сега дошло време кога состојбите се подобруваат.

     Од како никој не зема збор како заклучок беше одлучено да се дополни Планот по предлогот на г-ѓа Јасна Жежова и истиот биде усвоен од страна на Советот.

    Под точка три од дневниот ред за начинот на постапување по преставки на Советот поднесени од страна на јавен обвинител против јавен обвинител, Претседателот на Советот г.Коле Штерјев истакна дека по предлог на г-ѓа Фиданка Рајевска е ставено како точка на дневен ред за оваа седница на Советот и воедно и даде збор на г-ѓа Фиданка Рајевска.

       Г-ѓаФиданка Рајевски истакна дека станува зачестена појава да јавен обвинител поднесува преставка против  друг јавен обвинител и против виши јавни обвинители како знак на незадоволство од напатсвијата кои тие ги имаат издадено. Па оттука се поставува прашањето како Советот да постапи, дали писмено да се обрати до ЈОРМ, а по добиениот одговор да не се постапува класично, туку до подносителот да се пише дека не треба да има нарушување на принципот на хирархија и субординација. Поточно да не се оди со објаснување дали Вишиот јавен обвинител погрешно постапил или не. Воедно постави прашање дали треба да се покренат конкретни мерки против подносителите или да се оди само со укажување.

     Претседателот на Советот г-дин Коле Штерјев е со мислење дека на основните јавни обвинители треба да им се укаже на принципот на хирархија и субординација во јавните обвинителства, и притоа да не  се омаложуваат. Истакна дека секој јавен обвинител има право да укаже на аномалија и да го извести СЈОРМ, но не да се оди со преставка туку со известување.

     Г-дин Ангеле Илиевски се согласи дека треба да се почитуваат упатставта од страна на повисоките јавни обвинители и дека јавниот обвинуител треба да постапува по истите.  Истакна дека неможе да му се скрати правото на јавниот обвинител да укаже за некои работи, но тоа да биде како информација, а како понатаму Советот ќе постапи се остава на Советот да превземе други дејствија.

     Г-ѓа Деса Пауновска истакна дека повисоките јавни обвинители се во право па и кога грешат, тоа е законски и е принцип на хирархија и субординација во обвинителствата. Истакна дека со поднесување на преставки се врши злоупотреба на функцијата и дека помладите јавни обвинители се посмели и поинаку размислуваат. Воедно кажа дека постои Правилник за утврдување на одговорност на јавен обвинител, дека за сите детали треба да се разговара на колегиум.

      Г-дин Меџит Јусуфи смета дека случајот со ОЈО Струга е изолиран и дека останатите јавни обвинители ги почитуваат добиените напатствија од вишите јавни обвинители. Смета дека посетата на Јавниот обвинител на Р.Македонија на тоа јавно обвинителство, ситуацијата е под контрола. Кажа дека е подобро самите јавни обвинители да ги повлекуваат преставките, а доколку се повтори ваква ситуација да се оди со примена на Етичкиот кодекс.
     Г-ѓа Фиданка Рајевска истакна дека на јавните обвинители треба да им се укаже дека е доволно да достават известување до Советот доколку сметаат дека има неправилности во работењето на некои јавни обвинители, а не да се поднесува преставка.

      Г-дин Ацо Колевски даде предлог овие преставки Советот да не ги карактеризира како преставки, него да имаат третман како известувања и така да бидат заведувани, а како Советот ќе постапува по истите да се остави на Советот да реши. Истакна дека тука важи Законот за јавното обвинителство и јавните обвинители неможе да постапуваат како граѓани.

      Јавниот обвинител на Р.Македонија г-дин Љубомир Јовески истакна дека по ова прашање е разговарано во ОЈО Струга, смета дека ситуацијата е средена и дека станувало збор за постапка по предмет, а не за непочитување на хирархија и субординација во обвинителството. Кажа дека било договорено ваквите проблеми да се решаваат на колегиум и да се оди со издржани ставови и да нема мислење кај јавните обвинители дека се нарушени нивните прва. Истакна дека проблемот е во примена на законот, и да се грешни одлуките на повисоките јавни обвинителства треба да се образложи сето тоа.

      Претседателот на Советот г-дин Коле Штерјев се сложи со сите дискусии и воедно истакна дека во иднина неможе да се поднесуваат претставки него да се оди со известување до Советот.

     Г-дин Петар Аневски е со мислење дека настанатата ситуација ќе се надмине, ако не ќе се извести ЈОРМ.

     Г-ѓа Фиданка Рајевска потенцираше дека имало поднесување на преставки од страна на јавен обнвинител против јавен обвинител во фаза на избори за јавни обвинители.

     Под точката три од дневниот ред, разгледување на актуелната кадровска политика во јавните обвинителства во Р.Македонија, Претседателот на Советот г-дин Коле Штерјев само ја најави оваа точка од дневниот ред. Воедно истакна дека на идеа за оваа точка дошол по водениот разговор со Јавниот обвинител на Р.Македонија г-дин Љубомир Јовески. Ги запозна членовите на Советот со систематизацијата на јавните обвинители по јавните обвинителства и моменталната состојба по основните јавни обвинителства. Истакна дека состојбата не е таква која може да трпи, одлагање и  дека ќе мора нешто да се превземе во поглед на пополнување на изпразнетите јавнообвинителски места. Доколку не се изнајде начин за пополнување на упразнетите места одговорноста секако ќе падне врз СЈОРМ,  од причина што кадровската политика е во рацете на Советот, како и врз Јавниот обвинител на РМ.  Смета дека со помош на ЈОРМ ќе треба да се направи анализа со факти и предлози. 

      По оваа точка од дневниот ред беше одлучено да се продолжи со дискусија во термин кој ќе биде дополнително утврден од страна на Советот.

      Под точка разно од дневниот ред г-дин Меџит Јусуфи ги запозна членовите на Советот со содржината на претставката на подносителот Киро Тошески, истакна дека овие претставки кои се со навредлива содржина само да се архивираат и да не се постапува по истите.

       Г-дин Петар Аневски смета дека на овие преставки треба да им се даде приоритет, брзо да се постапат, да се проверат наводите  и да се донесе соодветна јавнообвинителска одлука.
      Г-ѓа Деса Пауноска предложи да се оди со напатствија каде има недолична комуникација предметот да се архивира.

      Под точка разно од дневниот ред Претседателот на Советот г-дин Коле Штерјев го постави прашањето за парткинг простор за членовите на Советот, и воедно се обрати до Јавниот обвинител на Р.Македонија дали има место за шест паркин места во делот каде се паркираат возиалта на јавното обввимнителство.

       Јавниот обвинител на Р.Македонија г-дин Љубомир Јовески, замоли Советот писмено да се обрати до ЈОРМ, па доколку има простор да се одобрат бараните паркинг места за членовиет на Советот.

       На ден 18.09.2018 година продолжи 49(четириесет и деветата) седница на Советот.
Prisutni:
г. Коле Штерјев Претседател на Советот

г.Арбер Исаку Заменик претседател

г.Петар Аневски член

г-ѓа Јасна Жежова член

г.Љубомир Јовески член

г.Меџит Јусуфи член

г.Ацо Колевски член

г-ѓа Деса Пауновска член

г-ѓа Фиданка Рајевска член

г.Ангеле Илиевски член

г.Ангел Солев член

      На продолжувањето на 49-та седница под точка еден од дневниот ред едногласно беше усвоен записникот од 48-та седница на Советот.
      Претседателот на Советот г-дин Коле Штерјев ги извести членовиет на Советот дека Планот на предвидените активности на Советот е дополнет со текстот кој беше предложен од страна на г-ѓа Јасна Жежова и воено го прочита истиот. Вака дополнетиот План на предвидените активности на Советот беше едногласно усвоен од страна на членовите на Советот.

     По усвојувањето на Палнот се премина на точката три од дневниот ред, разгледување на кадровската политика или состојба во јавните обвинителстав. Претседателот на Советот г-дин Коле Штерјев истакна дека оваа точка од дневниот ред била зачната предходниот пат и сега отвори дискусија по исатта точка.

    Збор зема г-дин Петар Аневски кој истакна дека состојбата во јавните обвинителства најдобро е осликана во полугодишниот извештај на ОЈО Скопје, каде што се укажува на сите проблеми и недостатоци. Воедно смета дека ваквата состојба горе-доле е во повеќе  јавни обвинителства. Исткана дека има јавни обвинителства кои се пополнети со јавнообвинителски кадар посочувајќи ги како примет ОЈО Ресен и ОЈО Дебар. Истакна дека состојбата во ОЈО Скопје и ОЈО Гостивар е најалармантна во поглед на недостаток на јавни обвинители. Исто така состојбата тешка ќе биде и во ОЈО Куманово, ОЈО Кичево и во некои други јавни обвинителства. Смета дека Советот ќе треба да превземе мерки за пополнување на изпразнетите јавнообвинителски места.

   Г-ѓа Деса Пауновска истакна дека состојбата во ОЈО Тетово исто така е критична, кажа дека се работи доста но неможе да се совлада целосно приливот на нови предмети. За ОЈО Гостивар истакна дека состојбата е многу тешка.

   Јавниот обвинител на Р.Македонија г-дин Љубомир Јолески истакна дека многу пати се има дискутирано за состојбите по јавните обвинителства и тоа не само во поглед на јавнообвинителскиот кадар него и во делот на администрацијата, недостаток на стручни соработници, дактилографи, записничари. Во моментот истакна дека би се задржал на две линии и тоа систематизацијата на јавните обвинителства и недодтигот на јавни обвинители во јавните обвинителства согласно предвидената систематизација.. Смета дека Советот е тој кој ќе треба да  процени дали е соодветен  потребниот број на јавни обвинители согласно систематизацијата, дали бројот на јавни обвинители да се зголеми или намали во некои јавни обвинителства.  Смета дека треба да се има релевантна состојба за пополнетоста со јавни обвиниетели.  Истакна дека состојбата во одредени јавни обвинителства во поглед на бројот на јавни обвинители е добра, но смета дека таа состојба може да биде и времена и како пример го посочи ОЈО Ресен, каде еден јавен обвинител е пред заминување во пензија. Како алармантна ситуација го посочи примерот со ОЈО Крива Паланка каде подолг временски период нема јавен обвинител, критична е состојбата и во ОЈО Берово, ОЈО Гостивар и ОЈО Ресен. За ОЈО Тетово истакна дека станува забор за обвинителство кое се соочува со потежок вид на криминал. За состојбата во ОЈО Скопје истакна дека исто така има недодстаток на јавни обвинители , а приливот на предмети се зголемува и со примената на новиот ЗКП, се наметнува потреба од од повеќе јавни обвинители, поточно потреба од пополнување на предвидениот број на јавни обвинители согласно предвидената систематизација. Истакна дека ако се знаат овие состојби неможе да се очекуваат подобри резултати во работењето. Истакна и потребата од прием на стручни соработници кои доста би ја олесниле работата на јавниот обвинител. Негово мислење е дека тешко ќе може нешто да се реши во изгледно време. Смета дека со кадарот кој излегува од АСЈО, судтвото и обвинителството не ќе може да се постигне потребното ниво на судии и јавни обвиниетли. Исто така посочи и на податокот дека догодина голем број на јавни обвинители ги исполнуваат условите за старосна пензија, па оттука смета дека недостатокот на јавни обвинители може да биде уште поголем. Истакна дека има разговарано со странски мисии и претсавници на амбасади во Р.Македонија, но тие заклучоци не се доволни за пополнување на јвнообвинителските места. Кажа дека постои  идеа  истражните судии станат јавни обвинители, но без законски измени смета дека тоа не е можно. Со мислење е дека стручните соработници по јавните обвинителства и судовите ќе треба да конкурираат и  времето за едукација во АСЈО да биде скратено од прочина што некои стручни соработници се со стаж од 10-15 години работно искуство и се под менторство на јавен обвинител и судија. Но истакна дека овој предлог не бил подржан од страна на преставниците на амбасадите во Р.Македонија. Смете дека ќе мора да се изнајде некое решение овој проблем да се реши. Истакна дека има погрешни перципции кај оценската мисија, ЈОРМ не бара зголемување на бројот на јавни обвинители, него да се пополнат јавните обвинителства со јавнообвинителски кадар таму каде што има потреба. Воедно даде предлог неколку члена на Советот да изготват заклучоци за надостатокот на јавни обвинители и истиот биде презентиран на некоја од наредните седници на Советот и истиот биде усвоен.

     Г-ѓа Деса Пауновска го постави прашањето во врска со судските толкувачи, дали има доволни и доколку не колку фалат, а од истите има потреба кога е во тек истражната постапка.

    Г-дин Меџит Јусуфу се согласи со кажаното на Јавниот обвинител на Р.Македонија г-дин Љубомир Јовески, истакнувајќи дека ваквата ситуација е подолг период  и станува се поалармантно. Истакна дека сака да дискутира за изнаоѓање на решенија за настанатата ситуација. Впечаток има дека АСЈО неможе да се заобиколи во овој момент при избор на нови јавни обвинители. Со мислење е дека 24 месеци на обука е долг временски период и смета дека тоа би требало да се измени и обуката да трае 12 месеци. Како предлог даде кога ќе се објавува оглас во АСЈО, да се дефинира точно каде фалат јавни обвинители во кои јавни обвинителства. Предложи да се донесат заклучоци кои ќе бидат корисни за Советот, и истите да се презентираат пред преставниците на амбасадите во Р.Македонија како и пред Министерката за правда на Р.Македонија на предвидената средба.
     Г-ѓа Фиданка Рајевска кажа дека треба да се води сметка да не се дојде во конфликт со Оценската мисија.

     Заменик претседателот г-дин Арбер Исаку се сложи со дускусијата на колегите и исто така мисли дека рокот за обука на идни јавни обвинители во АСЈО треба да се скрати, а бројот на слушатели да се зголеми. Воедно истакна дека ќе треба да се изнајде решение за внатрешните постапки во самата АСЈО.

     Јавниот обвинител на Р.Македонија г-дин Љубомир Јовески се сложи со идејата на г-дин Исаку, но истакна дека ќе треба да има измена на Законот за АСЈО.

     Претседателот на Советот г-дин Коле Штерјев истакна дека сите ја знаат состојбата и личен впечаток има како  да проблемот не треба да го решава Советот, а во смисла на  оцените на Оценската мисија на ЕУ и затоа истакна дека и пред преставниците на американската амбасада ги исказал ставот за оценската мисија на ЕУ. Смета дека состојбите во  Јавното обвинителство не се алармантни туку во овој момент Јавното обвинителство е на колена,  поради недостаток на јавни обвинители. Кажа дека има јавни обвинителства каде има само по еден јавен обвинител и тука ќе треба да се пополни само предвидената сисетматизација. Потенцираше дека ова е ургентно, но не е нешто што неможе да се реши и смета дека неможе да се бега од проблемот. Потенцираше дека состојбата во ОЈО Скопје е алармантна од причина што 12 јавни обвинители се избрани  во ОЈО ГОКК и СЈО, како и ситуацијата со ОЈО Гостивар. Мисли дека Советот нетреба да оди само декларативно со овие заложби, туку  со податоците со кои располага Советот за јавните обвинители да се направи предлог за скратена обука на идните јавни обвинители и истата да се достави на разгледување на надлежните институции.  Смета дека треба овој обид да се истера со сила на авторитет на Јавниот обвинител на Р.Македонија и Советот, да се определи точна бројка од потребата за јавни обвинители, каде има потреба да се оди со проширување на систематизацијата. Воедно истана дека Советот ќе побара информации од Вишите јавни обвинителства за пополнетоста на стручниот кадар за да се има точна бројка колку фалат јавни обвинители и стручн соработници по јавните обвинителства.

       Јавниот обвинител на Р.Македонија г-дин Љубомир Јовески кажа дека овие податоци Советот ќе ги добие од ЈОРМ, така да Советот немора писмено да се обраќа до Вишите јавни обвинителства.

     Претседателот на Советот г-дин Коле Штерјев предложи да се направи Работна група која ќе изготви заклучоци за надминување на состојбите во Јавните обвинителства во Р.Македонија,  колку јавни обвинители фалат согласно предвидената систематизација и за членови на Работната група ги предложи координаторите на подрачјата на Вишите јавни обвинителтва и тоа:

· Г-дин Петар Аневски (подрачје ВЈО Штип)
· Г-ѓа Фиданка Рајевска (подрачје ВЈО Битола)
· Г-ѓа Јасна Жежова (подрачје ВЈО Гостивар)
· Г-дин Ацо Колевски и г-дин Меџит Јусуфи (подрачје ВЈО Скопје)   
      Г-дин Меџит Јусифи предложи целиот Совет да биде и Работна група.
Предлогот небеше прифатен од страна на членовиет на Советот.

      Предлогот на Претседателот на Советот г-дин Коле Штерјев беше едногласно прифатен од страна на членовите на Советот.
     Во врска со подобрувањето на состојбите во јавните обвинителства г-дин Петар Аневски предложи кога ќе се упати јавен обвинител времено до шест месеци во друго јавно овбвинителство поради зголемениот обем на работа, да не се бара согласност од самиот јавен обвинител, него да биде како наредба и упатување од Јавниот обвинител на Р.Македонија.

    Претседателот на Советот г-дин Коле Штерјев истакна дека би сакал са може да го подржи  предлогот на колегата Аневски, но наведе дека пречка е Законот за јавни обвинители каде што за упатување се бара согласност од страна на јавните обвинители. Но истакна дека сепак законското решение е добро и дека обвинителите неможат да бидат третирани како работници.
     Јавниот обвинител на Р.Македонија г-дин Љубомир Јовески се сложи со предлогот на г-дин Петар Аневски, но истакна дека во тој случај државата ќе мора да обезбеди средства за стан, одвоен живот и дека ќе треба да бидат обезбедени и други услови за да на тој начин времено се упати јавен обвинител по налог на Јавниот обвинител на Р.Македонија.
     Г-дин Ангел Солев снета дека Јавното обвинителство во блиска иднина во источниот дел на земјата ќе моли за јавни обвинители. Како предлог даде да се избираат јавни обвинители кои живеат во тој крај. Воедно предложи да има концентрација на помалите јавни обвинителства во едно поголемо јавно обвинителство.
      Претседателот на Советот г-дин Коле Штерјев истакна дека Советот неможе да очекува од институцијата која го направила проблетот истиот да го реши. Запраша дали кадрите кои излегле од АСЈО се подобри, смета дека не. Со став е дека Советот треба да укаже на проблемите, а на политичарите е да одлучуваат.

       Г-дин Меџит Јусуфи истана дека е добар предлогот на колегата Солев и дека на проблемите треба реално да се пристапува и истите да се решеваат.
      Г-дин Петар Аневски постави прашање дали има можност да се примат повеќе стручни соработници по јавните обвинителства

      Јавниот обвинител на Р.Македонија г-дин Љубомир Јовески истакна дека приоритет е решавањето на проблемот со недостиг на јавнообвинителски кадар и тоа под итно. Како припер ја посочи Р.Бугарија каде каже дека таму први се избираат јавни обвинители, па патоа посетуваат Академија за судии и јавни обвинители.

    Од како никој незема збор по оваа точка од дневниот ред,  Претседателот на Советот г-дин Коле Штерјев истакна дека остана уште точката пет од дневниот ред и воедно предложи за истата да се разговара во петок  21.09. во 10:30 часот,  кога ќе продолжи 49-та седница од причина што ќе мора да присуствува на УО на АСЈО. Воедно ги извести членовите на Советот дека до Советот е доставен Полугодишниот извештај за работата на СЈО, дека истиот ќе биде умножен и поделен на секој член на разгледување.

        На ден 21.09.2018 година продолжи 49(четириесет и деветата) седница на Советот.
Prisutni:
г. Коле Штерјев Претседател на Советот

г.Арбер Исаку Заменик претседател

г-ѓа Јасна Жежова член

г.Меџит Јусуфи член

г.Ацо Колевски член

г-ѓа Деса Пауновска член

г-ѓа Фиданка Рајевска член

г.Ангеле Илиевски член

г.Ангел Солев член

     Претседателот на  Советот г-дин Коле Штерјев истакна дека од оваа седница останата е точката четири од дневниот ред и тоа статусот на  Советот на јавните обвинители на Р.Македонија во престојните реформи во правосудството, мислења на Советот , и воедно отвори дискусија по оваа точка од дневниот ред.
    Збор зема г-дин Ангеле Илиевски кој излезе со мислење дека статусот на Советот на јавните обвинители на Р.Македонија, треба да се врзе со Републичкиот судски совет , поточно да биде професионален. Воедно и даде свое образложение зошто Советот треба да има професионален статус, а не непрофесионален истакнувајќи дека доколку Советот има непрофесионален статус, тогаш јавните обвинители ќе треба да се вратат во матичните јавни обвинителства од каде што дошле, истото би важело и за членовите на Советот кои што се избираат од страна на Собранието на Р.Македонија, но тука истакна дека тука може да постои можност од судир на интереси. За предлогот полупрофесионален Совет смета дека треба да се размисли. Воедно даде предлог дека би требало да се формира и Виш совет кој би работел на пленарни седници, но за тоа би требало да се разговара  во блиска иднина.

   Г-ѓа Јасна Жежова истакна дека на еденм предходен неформален состанок било разговарано за предлогот за измени на законот за Советот. Таа истакна дека членовите на Советот треба на седница на Советот да ги разгледаат овие предлози за измена на Законот за Советот, со што би се изградил јасен став на членовите на Советот по ова прашање, но со добра аргументација за тоа дека навистина Советот треба ба остане професионален.  Потенцираше дека крупен проблем би бил судирот на интереси доколку Советот биде непрофесионален, смета дека за ова треба детално да се разговара и да се изнесат сите аргументи како позитивни така и негативни.

     Г-дин Меџит Јусуфи истакна дека со колегата Колевски учествувале во работната група за измените на законот за Советот и дека секој од учесниците застапувал свои мислења кои биле различни од ставовите на членовите на Советот кои сметале дека Советот треба да остане професионален орган и тоа не од лични интереси и побуди, него од практичен и професионален план, а предсе порадо законските решенија кои треба да  имаат правна тежина и истите бидат применливи. Воедно истакна дека Советот од 2009 година е професионален, а сепак се среќева со потешкотии во функционирањето и работењето. Истакна дека овој состав на Советот се соочил со доста потешкотии. Има мислење дека Советот го нема потребното место во правосудството кое што го заслужува како институција. Смета дека треба да се зголемат надлежностите на Советот ради баланс во Јавното обвинителство. Предложи да се формира работна група во Советот, во кио ќе се преточат сите дискусии и предлози на членовите на Советот и да се донесе еден заклучок.

     Г-дин Ацо Колески истакна дека има многу мислење дали Советот да има професионале, непрофесионален или полупрофесионален статус, но смета дека превагнува мислењето дека треба да остане професионален. Ако биде непрофесионален тогаш и надлежностите на Советот би се намалиле. Смета дека околностите не се такви каде се бара лежерност од причина што има голем број на нерешени предмети и проблеми и смета дека напротив треба да се зголеми надлежноста на Советот , да се врши и вонреден надзор на јавните обвинителства каде ќе се смета за потребно.  Предност Советот да биде непрофесионален е во тоа што јавните обвинители кои се членови на  Советот  ќе може да ја извршуваат јавнообвинителската функција, меѓутоа тоа би допринело и за поголеми финансиски оптеретуавања на буџетот. 

     Г-ѓа Фиданка Рајевска се надоврза на предлогот и дискусијата на колешката Јасна Жежова и запраша зошто никој не побарал мислење од Советот дали е за професионален или непрофесионален статус на Советот и да се произнесат сите аргументи. Принципиелно гледано смета дека има повеќе аргументи Советот биде професионален отколку непрофесионален или полупрофесионален. Смета дека Советот треба да функционира како самостојно тело, да се зајакне буџетот поточно да се има свој сопствен буџет и да го зајакне угледот како институција каде што ќе нема политички влијанија.  Знае дека поголем број на јавни обвинители по основните и вишите јавни обвинителства се за непрофесионален или полупрофесионален статус на Советот, но смета дека тоа е неоправдано и дека сето тоа е поради начинот на функционирањето на Советот во минатото каде што имало потчинетост на Советот во односс на ЈОРМ, а сега потенцира дека тие времиња се минато.

    Заменик претседателот г-дин Арбер Исаку, ги поздрави колегите и истакна дека му е мило што имаат свои мислења у аргументи за иднината на Советот. Во своето излагања укажа на фактот дека не е логично Советот да дава мислење на буџетот по кој самиот неможе да учествува во неговото распоредување. Смета дека Советот треба дас има свој буџет, а не како подгрупа на Јавното обвинителство. Воедно предложи во измените на законот за Советот да се пише бројка на години како услов за стекнуавање на услови за старосна пензија. 

    Г-дин Ацо Колевски истакна дека за тоа било разговарано и дека конкретен предлог бил 65 години возраст. Се сложи со колегата Исаку дека важно е да стои цифра на години.

    Г-дин Ангеле Илиевски како аргумент за професионален или непрофесионален статиус на Советот го посочи примерот со можен судир на интереси кога јавен обвуинител член на Советот не би смеел да биде раководител во обвинителството и да гласа за или против својот колега. Во поглед на старосната граница смета дека таа треба да важи само за јавните обвинители, и истата да не се однесува и за членовите на  Советот. Смета дека членовите на  Советот  не треба да се врзуваат со условите за пензија, поготово тие што доаѓаат надвор од јавното обвинителство, пример професори, адвокати и др. Старосната граница треба да се третира само во законот за Јавното обвинителство, додека во законот за адвокатура истакна дека таква и непостои.

   Г-дин Ангел Солев истакна дека во минатото и со овој статус на Советот, во поглед на надлежностите тој е како англиска кралица. Се врши само избор и разрешуавње на јавни обвинители и се постапува во втор спепен при дисциплински постапки кои ги спроведува Јавното обвинителство на Р.Македонија. Смета дека Советот треба да остане како професионално тело, но да се стреми да има поголема надлежност и и овластување во работата. Истакна дека самите јавни обвинители са запрашувале што работи Советот, кога самите јавни обвинители се самооценуваат за нивната работа. Мисли дека со ваква надлежност дискутабилен е опстанокот на Советот и дека само со активна улога Советот може да го оправда својот опстанок.

   Претседателот на Советот г-дин Коле Штерјев повлече генеза на настаните и како прво истакна дека е пријатно чувсството кога постои единство кај членовите  на Советот во поглед на иднината на институцијата, и дека станува збор за сериозни моменти. Истакна дека при давање на мислење треба да се даваат и објективни предлози. Кажа дека за овие 27 години од самосталноста на Р.Македонија, некои институции се расклатени. Ја посочи состојбата во Јавните обвинителства пред 20 години и сега. Кажа дека некои критериуми се срозиле и дека тоа било фатално за функционирањето на целиот систем во јавното обвинителство. Истакна дека можно е и да Советот допринел со нешто да не биде почитуван од страна на одредени јавни обвинители, но потенцира дега угледот на една институција се гради со години. Истакна дека многу јавни обвинители се имаат изјаснето за депрофесионален Совет на јавни обвинители. Смета дека во минатото имало доста пропусти во постапката при изборот на јавни обвинители и тоа треба да биде еден  од ставовите и аргументите зошто Советот треба да остане професионален и воедно даде неколку аргументи и тоа како прво. Советот е самостоен орган кој ја обезбедува и гарантира самостојноста на јавниет обвинители во нивната функциаја. Запраша како би функционирало доколку Советот е депрофесионализиран и треба да се врши избор на јавни обвинители, а членот на Советот треба да одлучува за тој што му е претпоставен во матичното јавно обвинителство од каде што доаѓа. Доколку остане како сега професионален Советот со мандат на членовите од четири години не ќе може да се врши ефективен  притисок, со тоа што нема предмети каде што ќе  може да  погреши во работењето и со тоа би се создале услови да се врши притисок врз член на Советот. 
Како второ истакна дека се имало и искуство со депрофесионален Совет на јавните обвинители кој така и почнал да функционира во 2006 година и дека бил само декор во системот. Смета дека за Советот би било погубно да се врати во минатото и да се депрофесионализира. Истакна дека нема дилема која варијанта е подобра.  Во делот што се однесува до буџетските средства смета дека надлежноста треба да се префрли кај Советот или пак да се има два буџетски корисника Советот на јавните обвинители и Јавното обвиниетлство на Р.Македонија од иста категорија.

Како трето се согласи со колегата Исаку во поглед на условите за старосна пенизја да се оди со цифра за години на старосна пензија, од причина што во минатото многу енергија и средства се потрошени кој закони треба да се применуваат за јавните обвинители при нивното одење во пензија. Предложи да се направи работна група во Советот  која ќе изготви мислење за статусот на Советот во престојните реформи во правосудството и воедно како негов предлог за членови на работната група ги предложи г-дин Ангел Солев, г-дин Арбер Исаку, г-дин Ангеле Илиевски и г-дин Ацо Колески.

      Предлогот беше едногласно прифатен од страна на членовите на Советот.   

      Г-дин Меџит Јусуфи истакна дека сега е моментот и можноста од Советот да се направи јака институција, да не се остави на тоа како било во минатото него да се направи баланс помеѓу Советот и Јавното обвинителство на Р.Македонија.

      Г-ѓа  Деса Пауновска постави прашање дали доколку Советот остане професионален, дали и тогаш Јавниот обвинител на Р.Македонија би требало да биде член на истиот.

      Претседателот на Советот г-дин Коел Шретјев истакна дека статусот на Јавниот обвинител во Советот останува исти како и до сега, дека тоа право неможе да му се одземе. Укажа дека во стратегијата на Владата е предвидено депрофесионализација на Советот, но истакна дека тоа е предвидено и за Судскиот совет на Р.Македонија. Смета дека тоа не е добро и дека Советот треба да се стреми да остане професионален како досега, а во поглед на стратегијата истакна дека треба да се има флексибилност во реализацијата на исатата.

   Под точка Разно од дневниот ред Претседателот на Советот г-дин Коле Штерјев ги запозна членовите на Советот со содржината на барањето за номинација на членови  за Управниот комитет за централизирано управување на ИКТ во правосудството на Р.М. согласно за Стратегијата за информатичко комуникациска технологија во правосудството за 2018-2023 година и потребада од номинирање на еден преставник од страна на Советот за член на работната група. Воедно за член на работната група го предложи генералниот секретар на Советот г-дин Аспарух Мисајловски.

    Воедно кажа дека дел од овој записник е и мислењето на работната група. 

     Од како никој не зема збор,  Претседателот на Советот ја заклучи четириесет и деветата седница на Советот.

       Zapisnikot go vodel   
       Asparuh Misajlovski

        Генерален Секретар

SOVET NA JAVNITE OBVINITELI

  NA REPUBLIKA MAKEDONIJA

 PRETSEDATEL

                                Коле Штерјев
